
				এই পৃষ্ঠাটোৰ বৈধকৰণ হৈছে
৪০
দিহা নামৰ সম্ভাৰ





শৰ-তুল্য শৰীৰক আত্ম বুদ্ধি কৰে।

অ’ জলত কৰয় তাৰ্থ বুদ্ধি নিৰন্তৰে,

এহি চাৰি বুদ্ধি মহাজনত নকৰে।

জানিলো জগত হেতু তুমি নাৰায়ণ,

যাব নাভি পদ্মে ভৈলা ব্ৰহ্মা উতপন।

অ’ ব্ৰহ্মাকো কৰিলা বন্দী মায়াৰ গুণতে,

নিৰ্গুণ গুণক প্ৰভু জানিবো কিমতে॥

ভকতত পবে শ্ৰেষ্ঠ কতো নাই নাই,

হৰি যাৰ পাছে আছে ফুৰন্ত সদায়।

অ’ভক্তি কৰিবাক লাগে ভকত জনত,

ভক্তিসে ভৰাইবে ইটো ঘোৰ সংসাৰত॥







ভাঙনি ঘোষাঃ-






অ' হৰি অ’ নাৰায়ণ...

ৰাম হৰি অ' অ'... ৰাম নাৰায়ণ... (খৰ চাপৰি)







পদঃ-






গাহৰি আকাৰে প্ৰভু উদ্ধাৰিলা ভূমি,

ভকত পালক প্ৰভু নৰসিংহ তুমি।

ত্ৰৈলোক্যক অক্ৰমিলা তুমিসে বামন,

প্ৰণামো পৰশুৰামে ক্ষত্ৰিয় উচ্চন।

ধ্যানত নাপাৱে যাক সিদ্ধ মুণিগণ,

কিনো মোৰ ভাগ্য হেন দেখিলো চৰণ।

বিবিধ কল্পনা মায়াই নোচোৱে যাহাক,

